
Untuk mencegah penyakit gastroenteritis virus, jangan makan makanan
mentah, and amalkan amalan kesihatan yang baik dengan rajin mencuci

tangan.

Apakah penyakit gastroenteritis virus?

Penyakit gastroenteritis merujuk kepada radang perut, usus kecil atau
usus besar. Penyakit gastroenteritis virus boleh diakibatkan oleh
berbagai-bagai jenis virus (seperti norovirus, rotavirus dan adenovirus),
dan boleh menyebabkan pesakit muntah atau cirit-birit.

Penyakit gastroenteritis virus berada di seluruh dunia. Orang dari setiap
julat umur dan latarbelakang boleh dijangkiti dengan penyakit ini.
Setiap jenis virus mempunyai ciri-ciri bermusim. Misalnya, di Taiwan,
norovirus dan rotavirus lazimnya merebak dari bulan November ke
bulan Mac pada tahun seterusnya, manakala adenovirus boleh berlaku
sepanjang tahun.

Apakah cara penularan penyakit gastroenteritis virus?

Orang ramai mungkin dijangkiti dengan penyakit ini kerana
menggunakan makanan atau air minuman yang tercemar. Kerang
mungkin juga dicemari oleh air tercemar. Makan makanan yang mentah
atau kerang-kerangan tercemar yang tidak dimasak (seperti tiram atau
kerang) akan menyebabkan cirit-birit.

Orang yang mempunyai sentuhan intim dengan pesakit yang dijangkiti
dengan penyakit ini juga akan dijangkiti, seperti orang yang berkongsi
makanan, air minuman atau alatan makanan dengan pesakit, dan juga
orang yang menyentuh bahan muntah atau bahan kumuh pesakit atau
permukaan benda yang pernah disentuh oleh pesakit.



